
GOUVÈNÈ CUOMO ANONSE TWAZYÈM SOMÈ SOU FLOREZON ALG KI 

DANJERE NAN TICONDEROGA  
  

Twazyèm nan kad Kat Somè Rasanble Ekspè Onivo Nasyonal ak Eta a Ak Komite 
Lokal Pou Direksyon K ap Devlope Plan Aksyon pou Lak George ak Lak 

Champlain  
  

Sesyon nan Aswè pandan Somè an ap pèmèt rezidan yo Tande Ekspè sou 
Florezon Alg ki Danjere  

  
Pati Vital nan kad Inisyativ 65 Milyon Dola Eta Leta pou Konbat Florezon Alg Ki 

Danjere  
  

Y ap Aplike Leson yo Aprann nan Etidye 12 Lak Priyoritè sa yo, pou Pwoteje Mas 
Dlo atravè Eta a  

  
  
Gouvènè Andrew M. Cuomo te anonse jodi a twazyèm nan kad kat somè ki ap sipòte 
efò global eta a pou pwoteje lak ak mas dlo ki vilnerab yo ki nan Rejyon Nò New York 
kont florezon alg ki danjere yo (Harmful Algal Blooms, HAB) oubyen “HAB” yo, nan 
Ticonderoga, New York. Somè North Country jodi a fè pati inisyativ 65 milyon dola a kat 
volè a yo te revele nan diskou Eta Leta Gouvènè a pou 2018 pou konprann koz ak 
prevni devlopman florezon alg sa yo. Frekans ak dire ki ap ogmante pou florezon alg ki 
danjere yo menase kalite dlo potab yo, epi itilizasyon rekreyatif lak yo sa esansyèl pou 
touris nan rejyon nò a.  
  
“Pwoteje kalite dlo New York se yon priyorite prensipal epi li vital pou nou adrese 
menas k ap devlope sou fòm florezon alg ki danjere”, Gouvènè Cuomo te deklare. “Lè 
nou rasanble ekspè ki soti nan tout peyi a, nou ka devlope estrateji ki nouvo ak inovan 
pou pwoteje dlo nou yo ak asire bèl resous natirèl sa yo rete ansekirite epi pwòp pou 
jenerasyon fiti yo.”  
  
Nan kad diskou Eta Leta 2018 lan, Gouvènè an te mande Ekip Repons Rapid pou 
Kalite Dlo an (Water Quality Rapid Response Team) nan Eta a, ki ko-prezide pa Komisè 
Depatman Konsèvasyon Anviwònmantal lan (Department of Environmental 
Conservation, DEC) Basil Seggos, ak Komisè Depatman Sante an (Department of 
Health, DOH) Howard Zucker, an patenarya ak Depatman Agrikilti ak Mache yo nan Eta 
New York (New York State Department of Agriculture and Markets), pou konvoke kat 

https://www.governor.ny.gov/news/governor-cuomo-unveils-12th-proposal-2018-state-state-protecting-new-yorks-lakes-harmful-algal#_blank


somè rejyonal sou Florezon Alg ki Danjere yo. Somè yo rasanble ekspè onivo nasyonal 
ak onivo eta a, ki gen pami yo syantifik ki soti Kansas, Ohio, Tennessee ak Vermont, 
epitou nan Inivèsite SUNY pou Syans Anviwònmantal ak Forè (SUNY College of 
Environmental Science and Forestry), SUNY Stony Brook, Cornell University, DEC, 
DOH, Depatman Agrikilti ak Mache ak Komite Konsèvasyon Tèren Agrikòl ak Dlo Eta 
New York (New York State Soil and Water Conservation Committee) ak pati lokal ki 
konsène yo.  
  
Yo te òganize de premye somè HAB yo nan New Paltz ak Syracuse, respektivman. Nan 
dezyèm somè nan Inivèsite SUNY pou Syans Anviwònmantal ak Forè nan Syracuse, 
ekspè HAB yo ki soti tout kote nan Etazini te diskite pwoblèm lan ak yon konsantrasyon 
sou twa lak ki te resamman gen pwoblèm HAB yo. Plis pase 300 manm nan piblik la te 
vini nan yon sesyon piblik nan jou apre a pou tande prezantasyon sou diskisyon somè 
yo epi pou poze ekspè yo kesyon.  
  
Somè Rejyon North Country  
  
Somè Rejyon North Country pral gide devlopman plan aksyon pou kenbe sante Lak 
George ak Lak Champlain. Mas dlo sa yo se lak ki vital ki pèmèt rekreyasyon ak bay dlo 
potab. Leson lak sa yo aprann nou, yo pral aplike yo pou lòt mas dlo ki gen 
karakterisktik tankou devlopman rezidansyèl sou rivaj yo, kote sistèm septik lokal yo 
komen, gwo itilizasyon pou divètisman, tèren anwo ki bwaze ak itilizasyon pou agrikilti, 
epi kote ki gen lòt eleman nitritif. Sa yo se karakteristik komen anpil lak nan North 
Country pataje.  
  
Ekspè k’ap patisipe nan Somè Rejyon North Country:  
  
Doktè Greg Boyer, SUNY ESF  
Doktè Tim Davis, Bowling Greene State University, Ohio  
Sally Flis, The Fertilizer Institute, Washington D.C.  
Doktè Eric Howe, Pwogram Basen Lak Champlain an  
Doktè Dave Matthews, Upstate Freshwater Institute  
Doktè Tim Mihuc, SUNY Plattsburgh  
Angela Shambaugh, Depatman Konsèvasyon Anviwònmantal Vermont  
  
Yo envite piblik la pou li patisipe nan Somè North Country nan sesyon sware a soti 6 
pou ale 8 p.m. nan:  
  
Best Western Ticonderoga  
260 Burgoyne Road  
Ticonderoga, NY 12883  
  
Sesyon nan nwit sa yo pral disponib tou an dirèk sou entènèt. Tanpri vizite Livestream 
pou kapab enfòme sou divès fason ki genyen pou kapab gade aktivite sa yo an tan 
reyèl ki enkli yon paj entènèt sou òdinatè, paj entènèt sou telefòn yo, aplikasyon mobil 
pou difizyon an dirèk ki gratis yo, ak lòt ankò.  
  
Mas Dlo ki Afekte nan North Country  
  

https://livestream.com/hvccstreaming/HABsSummits#_blank
https://help.livestream.com/hc/en-us/articles/209656508-How-Do-I-Watch-an-Event-on-Livestream-?flash_digest=c87b72ecb6be1ebdb13f7a739a1b808f33bb7d17#_blank


Lak Champlain se nevyèm pi gwo lak dlo dous nan Etazini. Lak la gen yon abitid 
genyen HAB yo atravè plizyè bè epi nan plizyè segman nan lak la. Plis pase 145,000 
moun nan minisipalite avwazinant yo pran dlo nan lak la, menm jan tou ak yon gwo 
kantite itilizatè prive nan New York, Vermont, ak Quebec. Lak Champlain gen 193 
kilomèt an longè ak yon zòn sifas ki nan 1,127 kilomèt kare. Yo itilize lak tou pou naje, 
vwayaje sou bato, lapèch ak lòt divètisman. Gen plis pase 50 plaj pou naje sou zòn 
kotyè New York la, epi gen nan plaj sa yo ki fèmen peryodikman akoz HAB yo.  
  
Lak George gen 51 kilomèt an longè epi li gen yon zòn sifas ki 117 kilomèt kare. Lak 
George se yon sous dlo potab pou vilaj Lak George ak Distri Dlo Ticonderoga, menm 
jan an tou pou anpil sous apwovizyonman dlo piblik ki pa minisipal epi gwo kantite 
itilizatè endividyèl ak tiyo pou resepsyon. Lak la ak ozanviron li yo se yon destinasyon 
divètisman kat sezon ki popilè, li sipòte natasyon, vwayaj sou bato ak lapèch. Yo pa gen 
dokimantasyon HAB yo nan Lak George, menm si gen lòt lak ki gen kondisyon similè ki 
te resamman gen eksperyans florezon sa yo epi donk aksan se sou prevansyon efikas 
kont HAB yo. Lak George te gen eksperyans fèmen plaj ki te repete nan plaj Million 
Dollar Beach akoz gwo nivo bakteri, ansanm ak moul zebre anvayisan.  
  
Somè HAB yo ki pral Fèt  
  
Yo te mete priyorite sou douz lak ki vilnerab fas ak HAB yo epi ki reprezante yon gwo 
varyete kondisyon ak itilizasyon ki afekte nan kad pwosesis planifikasyon sa a pandan 
premye ane nouvo inisyativ sa a. Leson yo aprann lè yo etidye douz lak priyoritè sa yo 
va sèvi pou mas dlo atravè eta a.  
 
Nan chak somè sou HAB yo, ekspè ki pi avanse nan nasyon an, travay ansanm ak 
komite direksyon lokal yo pou kòmanse devlopman plan aksyon ki adapte yo pou abòde 
koz florezon alg yo nan douz mas dlo ki priyoritè atravè eta a. Yo pral itilize plan aksyon 
ki te devlope yo pou chak kouch dlo yo pou gide devlopman ak reyalizasyon pwojè 
priyoritè yo, ki gen ladan yo nouvèl teknoloji pou siveyans ak tretman yo. Plan aksyon 
sa yo pral konplete nan fen mwa Me an epi yo pral aplike leson ke yo te aprann atravè 
plan aksyon sa yo nan lòt kouch dlo ki afekte yo. Anplis, finansman sibvansyon pral vini 
disponib pou lak priyoritè sa yo te revize pandan pwosesis sa a, epi tout mas dlo ki sibi 
enpak HAB yo, nan otòn ak ete sa a.  
  
Chak nan kat somè sa yo pral gen ladan yon sesyon nan aswè ki pòt louvri, kote yo pral 
bay enfòmasyon patikilye sou florezon alg ki danjere yo. Sesyon yo pral gen konferans 
ekspè yo pral bay, yon komite diskisyon ak yon opòtinite pou abitan lokal yo pou pataje 
rekòmandasyon ak lide yo. Nou ankouraje medya yo pou yo patisipe nan sesyon piblik 
yo nan sware.  
  
Somè Rejyon Lwès New York  
  
Lendi 26 Mas soti 6 p.m. - 8 p.m.  
R. Thomas Flynn Campus Center, SUNY Monroe Community College, the Forum,  
1000 East Henrietta Road, Rochester, NY 14623  
Pakin gratis nan espas kanpis N ak M yo.  
  



Komisè DEC Basil Seggos te di, “Sou demann Gouvènè Cuomo, syantis ak ekspè 
sou kalite dlo nan DEC ap fè rechèch aktivman sou kòz florezon alg nan tout eta a epi 
yo se pyonye nan jwenn solisyon modèn pou redwi florezon sa yo ak menas yo poze 
pou dlo potab ak rekreyasyon. Ak lansman somè rejyonal sa yo, DEC pral travay 
ansanm ak ekspè nasyonal yo, patnè ajans eta nou yo, ak lidè lokal yo pou kapab 
priyorize aksyon ki nesesè yo pou pwoteje resous dlo vital New York yo”.  
  
Komisè Sante Dtè Howard Zucker te deklare, “Se yon plezi yon lòt fwa ankò pou nou 
ini nou ak DEC, Depatman Agrikilti ak Mache epi ekspè nasyonal pou diskite inisyativ ki 
adrese florezon alg ki danjere, yon menas potansyèl pwouve kont sante piblik. Lè nou 
angaje enterese lokal ak ekspè syantifik, Gouvènè a te rasanble yon ekip ki byen 
prepare pou konbat efektivman florezon alg epi pwoteje resous dlo New York yo”.  
  
Komisè Agrikilti Eta a (State Agriculture), Richard A. Ball, te deklare, “Depatman 
an kontan pou li rejwenn DEC ak DOH nan somè sa a epi patisipe nan travay ki nesesè 
pou adrese menas sa yo kont anviwònman ak dlo potab nou. Gras a apwòch pwogresis 
Gouvènè an, aksyon nou pran kounye a, kòm Eta, pou konbat florezon alg ki danjere, 
pral asire prezèvasyon youn nan resous ki pi presye nou yo - lak nou ak vwa navigab  
yo - pou ane k ap vini yo”.  
  
Senatè Tom O'Mara, Direktè Sena Komite pou Konsèvasyon Anviwònman (Senate 
Environmental Conservation Committee), te di, “Li endenyab nou dwe pran florezon 
alg seryezman epi mwen remèsye Gouvènè Cuomo ak DEC Eta New York pou repons 
agresif sa a kont kriz anviwònmantal sa a. Ak yon konpreyansyon ki plis apwofondi sou 
etandi florezon yo ak ris yo prezante pou alawfwa lavi ak anviwònman an, n ap pi byen 
prepare pou nou efektivman elimine menas sa a nan lak nou yo epi asire nou minimize 
domaj adisyonèl”.  
  
Manm Asanble Steve Englebright, ki se Prezidan Komite Asanble a pou 
Pwoteksyon Anviwònmantal (Assembly Committee on Environmental 
Conservation), te deklare, “Lak ak resous dlo pwòp New York yo jwe yon wòl enpòtan 
nan kominote nou yo; yo sèvi kòm sous dlo potab e yon kote pou rekreyasyon ak 
tourism. Mwen vle remèsye Gouvènè a poutèt li rasanble kominote lokal yo ansanm 
avèk ekspè sou florezon alg ki danjere pou devlope plan d aksyon pou fè fas a youn 
nan pi gwo pwoblèm resous dlo sifas nou yo konfwonte”.  
  
Senatè Betty Little te deklare, “Sante lak nou yo se priyorite pou fiti nou epi pi bonè 
nou konprann koz florezon alg, pi byen nou pral viv. Mwen aplodi efò onivo eta sa a 
Gouvènè Cuomo ak Depatman Konsèvasyon Anviwònmantal. Natirèlman, mwen 
rekonesan pou m wè yon aksan sou rejyon North Country a. Nou gen anpil ekspè nan 
rejyon an epi yon piblik angaje ki enpasyan pou li fè pati pa li an pou ka enfliyanse 
politik piblik ki efikas”.  
  
Senatè Patty Ritchie te deklare, “Lè mas dlo nou yo menase, ekonomi nou yo ak 
opòtinite divètisman nou yo anba menas tou. Mwen kontan paske Gouvènè Cuomo ak 
Komisè Seggos rete alatèt efò sa a pou pwoteje kont florezon alg ki danjere epi mwen 
espere yo pral elaji li pou yo konsantre sou lòt mas dlo vital ki ede sipòte aktivite touris 
ak divètisman an plenè nan Rejyon Nò New York”.  
  



Manm Asanble Addie A.E. Jenne te deklare, “Lak ki gen tout tay nan eta a ap soufri 
ak florezon alg ki danjere, epi li vital pou anviwònman ak ekonomi nou an pou nou atake 
pwoblèm sa a kounye a epi prezève richès dlo dous nou yo pou ane k ap vini yo. 
Solisyon ekziste pou rezoud pwoblèm sa a epi ak pwogrè nan ranmase enfòmasyon ak 
teknoloji pou redwi polisyon nou ta dwe kapab reyalize envestisman sible epi relanse 
sante mas dlo nou yo. Lè nou fè plizyè ajans angaje yo nan efò sa a, ansanm ak 
konpayi rechèch ak teknoloji ki pi avanse yo, nou kapab asire resous ki pi enpòtan nou 
an rete pwoteje epi yo pi byen itilize li pou benefisye tout eta a”.  
  
Billy Jones, ki se Manm Asanble, te deklare, “Florezon alg ki danjere yo te fè ravaj 
nan dlo North Country nou yo epi yo kapab pwodwi potansyèlman efè ki danjere sou 
moun, lavi sovaj, dlo potab ak aktivite touris. Mwen kontan eta a angaje li pou li konbat 
pwoblèm sa a epi lè yo reyalize yon somè nan North Country, nou kapab travay pou 
pwoteje mas dlo nou yo kont ravaj fiti pandan n ap asire nou satisfè bezwen inik rejyon 
nou an”.  
  
Manm Asanble Dan Stec te deklare, “Pwoteje resous dlo nou yo dwe rete yon 
priyorite. Nou dwe kontinye redwi menas domaj a lon tèm kont lak nou yo epi asire dlo 
potab ki pwòp pou kominote nou yo. Mwen aplodi envestisman sa a y ap fè a pou mas 
dlo yo nan eta nou an”.  
  
Pwogram Florezon Alg ki Danjere Gouvènè Cuomo an pral ajoute sou envestisman 2.5 
milya dola New York la ki soti nan Lwa sou Enfrastrikti Dlo Pwòp (Clean Water 
Infrastructure Act) lan pou envesti nan enfrastrikti dlo pwòp ak pwoteksyon kalite dlo. 
Inisyativ Florezon Alg Ki Danjere yo pral sipòte pa finansman ki soti nan alafwa Lwa sou 
Enfrastrikti Dlo Pwòp lan ak 300 milyon dola Fon Pwoteksyon Anviwònmantal lan 
(Environmental Protection Fund). Atravè lidèchip Gouvènè, New York te devlope 
pwogram ki pi konplè pou sansibilizasyon ak siveyans HAB yo nan peyi a, sou 
direksyon DEC ki t’ap pran echantiyon dlo anbyan nan eta a ak DOH ki te pran 
echantiyon nan sistèm dlo piblik ak plaj ki reglemante yo.  

